
Дневни билтени

На 09.09.2022 во 16.45 часот на ул.„Ѓорѓи Димитров“ полициски службеници од
Единицата за интервентна полиција при СВР Скопје го лишиле од слобода В.И.(33) од
Скопје. Кај него биле пронајдени и одземени пиштол „Црвена застава“, калибар 7.65 мм,
рамка со пет куршуми и странски валути во поголем износ. Тој бил приведен и задржан
во Полициската станица Кисела Вода, со него бил извршен службен разговор и по
целосно документирање на случајот против него ќе биде поднесен соодветен поднесок.

 

На 10.09.2022 во Струмица полициски службеници од Секторот за внатрешни работи
Струмица ги лишиле од слобода Б.Х.(28) и М.Д.(33), и двајцата од Струмица. При
преглед на Б.Х. биле пронајдени шест пакувања со кокаин, а при претрес во домот на
М.Д., извршен со судска наредба на Основен суд Струмица, биле пронајдени две ќеси со
кокаин и две пакувања со марихуана. Лицата се приведени и задржани во Полициската
станица Струмица, известен е Јавен обвинител од Основното јавно обвинителство
Струмица и по целосно документирање на случајот тие ќе бидат изведени пред Судија
на претходна постапка од Основен суд Струмица, а против нив ќе биде поднесена
соодветна пријава.

 

На 09.09.2022 во 17.15 часот на ул.„Струшка“ во Тетово полициски службеници од СВР
Тетово ги лишиле од слобода Е.Б.(40) и Б.И.(40), двајцата од Тетово, затоа што кај нив
била пронајдена и одземена бела прашкаста материја. По документирање на случајот
против нив ќе биде поднесена соодветна пријава.

 

На 09.09.2022 во 14.30 часот на подрачјето на Кисела Вода, полициски службеници од
Единицата за внатрешни работи - Одделение за криминалистички работи Кисела Вода го
лишиле од слобода Б.А.(30) од Скопје. Тој се барал по наредба од Основен суд Скопје 1
за издржување казна затвор за сторено кривично дело и ќе биде спроведен до
надлежната казнено-поправна установа за издржување на казната.

 

На 09.09.2022 во 18.25 часот на ул.„Борис Кидрич“ во Тетово полициски службеници од
СВР Тетово го лишиле од слобода Х.К.(18) од Тетово, затоа што кај него била пронајдена
и одземена марихуана. По документирање на случајот против него ќе биде поднесена
соодветна пријава.

 

На 09.09.2022 Министерството за внатрешни работи спроведе засилена акциска
контрола на територијата на Република Северна Македонија за санкционирање на
возила кои се движат со брзина поголема од дозволената, при што санкционирани се
140 возачи. Од нив седум возила се движеле со брзина над 50 километри на час повеќе
од дозволеното, а едно возило се движело со дури над 70 километри на час повеќе од
дозволената брзина. Притоа, 45 возачи ја пречекориле брзината во населено место, а 95
надвор од населено место.

 

Во текот на вчерашниот ден (09.09.2022), во периодот од 18.00 до 24.00 часот,
спроведена е засилена акциска контрола на територијата на Република Северна
Македонија за санкционирање на прекршоци што ги прават возачите на мотоцикли, при
што санкционирани се 113 возачи. Од нив, 62 не користеле заштитна кацига за време на
возење, 28 возеле без возачка дозвола, шест мотоцикли се одземени поради истечена
сообраќајна дозвола и предизвикување голема бучава, а санкционирани се и други
прекршоци.

 

На 09.09.2022 во 13.50 часот било пријавено дека во Скопје, на ул.„Ќемал Сејфула“,
патничко возило „ауди“, со скопски регистарски ознаки, управувано од Р.Ф.(21) од
с.Љуботен, скопско, удрило во велосипед управуван од малолетник од Скопје. Во
несреќата малолетникот се здобил со тешки телесни повреди, констатирани во
Комплексот клиники „Мајка Тереза“. Извршен бил увид од увидна екипа од СВР Скопје.

 

Министерството за внатрешни работи на 09.09.2022 продолжи со акциски контроли во
областа на сообраќајот. На територијата на град Скопје изречени се вкупно 57 мерки,
меѓу кои три за возење без возачка дозвола, две санкции за прекршоци што ги прават
возачите на мотоцикли, три мерки за возење под дејство на алкохол. Изречени се
четири мерки за нерегистрирани возила, пет санкции за возач почетник, две мерки за
минување на затворен сигнал (црвено светло)...

 

На 09.09.2022 во периодот од 18.00 до 24.00 часот спроведена е засилена акциска
контрола на територијата на СВР Битола за санкционирање на прекршоци што ги прават
возачите на мотоцикли, при што санкционирани се 20 мотоциклисти, од кои 11 во
Прилеп, а 9 во Битола. Исто така, во текот на вчерашниот ден (09.09.2022) на
територијата на СВР Битола спроведена e акциска контрола за санкционирање на возачи
кои управуваaт возило со брзина поголема од пропишаната, при што санкционирани се
18 возачи. Од нив 11 ја пречекориле брзината во населено место, а 7 надвор од
населено место. На сите прекршители изготвени им се соодветни поднесоци.

 

На 09.09.2022 во 19.00 часот било пријавено дека во Битола, на крстосницата од ул.
„Методија Андонов Ченто“ и ул.„Васил Главинов“, се случила сообраќајна несреќа
помеѓу патничко возило „шкода кодијак“, со битолски регистарски ознаки, управувано
од Ј.С.(42) од Битола и мопед „јамаха“, без регистарски таблички, управуван од
малолетник од Битола. Во несреќата возачот на мопедот се здобил со тешки телесни
повреди, констатирани во Клиничката болница во Битола. Извршен бил увид од увидна
екипа од СВР Битола.

 

На 09.09.2022 во 11.00 часот на Граничниот премин „Меѓународен аеродром Скопје“ од
страна на полициски службеници бил лишен од слобода А.Р.С.(69) од Р.Турција. За него
била распишана меѓународна потерница на барање на Интерпол. Тој бил задржан во
Полициска станица Кисела Вода за понатамошна постапка.

 

На 09/10.09.2022 во периодот од 22.00 до 02.00 часот полициски службеници од СВР
Битола – ОКП Битола при вршење на акциска контрола според планот „Безбедно лето
2022 “ во повеќе угостителски објекти, обиколка на школски дворови, паркови, паркинг
простори, игралишта во Битола, затекнале малолетници кои се послужени со алкохолни
пијалаци и кај кои било утврдено присуство на алкохол. Имено, на 09.09.2022 во 22.45
часот при контрола во угостителски објект на ул.„Широк Сокак" биле затекнати три
малолетни лица послужени со алкохолни пијалаци, поради што против угостителите ќе
следува пријава по чл.204 од Кривичниот законик. Исто така, на 10.09.2022 во 01.00
часот во продажен објект на ул.„Широк Сокак" управител и вработено лице послужиле
тројца малолетници со алкохол. Малолетниците во присуство на претставник од
Центарот за социјална работа се предадени на родителите. Против правните и
одговорните лица ќе следат соодветни пријави.

 

На 09.09.2022 во 20.45 часот во Полициската станица Карпош, В.Д.(56) од Скопје
пријавил дека на подрачјето на Карпош неговата малолетна ќерка била касната од куче
скитник.

 

 

На 09.09.2022 во 20.00 часот на бул.„Србија“ полициски службеници од Полициската
станица Аеродром го лишиле од слобода М.Л.(21) од Скопје. Имено, тој претходно пред
угостителски објект на подрачјето на Кисела Вода физички нападнал малолетник, а
потоа во близина на средно училиште на подрачјето на Кисела Вода физички нападнал
уште двајца малолетници. М.Л. бил приведен и задржан во Полициската станица Кисела
Вода, а по комплетно документирање на случајот против него ќе биде поднесен
соодветен поднесок, поради постоење основи на сомнение за сторено кривично дело
„насилство“.

 

На 09.09.2022 во 21.00 часот на автопатот Демир Капија-Неготино, кај наплатна рампа
Демир Капија, од полициски службеници од Полициската станица за граничен надзор
„Михајлово“ било сопрено патничко возило „мерцедес Ц 200“, со струмички регистарски
ознаки, управувано од Б.М.(26) од Струмица. При извршена контрола во возилото било
констатирано дека во него се превезувале Б.С.(22), М.М.(23) и Д.М.(27), сите од
Р.Турција, кои немале уредни патни исправи. Од извршената проверка било
констатирано дека тие немаат остварено влез во државата на официјален граничен
премин. Сите четворица биле приведени во Полициската станица Неготино за
понатамошна постапка, а по целосно документирање на случајот ќе следи соодветен
поднесок.

 

На 09.09.2022 во 21.45 часот во ОВР Струга лишен е од слобода Ј.М.(20) од Струга. При
преглед извршен на улицата „Димче Ковачески“ во Струга, полициските службеници кај
него пронајдоа и одзедоа четири ќеси со марихуана. По целосно документирање на
случајот, против него ќе биде поднесена соодветна пријава.

 

На 09.09.2022 во 18.10 часот А.А.(51) од с.Коџалија, радовишко, пријавил дека околу
17.20 часот во с.Аликоч, радовишко, бил физички нападнат од А.О. од с.Аликоч. Се
работи на расчистување на случајот.

 

На 09.09.2022 во 18.00 часот на кеј „Братство Единство“ во Гостивар од страна на
полициски службеници од ОВР Гостивар биле приведени Б.П.(43) од с.Радолишта,
струшко и А.Ш.(56) од с.Велешта, струшко, поради тоа што агресивно се однесувале кон
полициски службеници кои извршувале службени дејствија. По целосно документирање
на случајот ќе следи соодветен поднесок.

 

На 10.09.2022 во 02.00 часот З.Р.(35) од с.Будинарци, беровско, пријавил дека во
угостителски објект во Струмица тој и неговиот другар Ј.К. од Радовиш биле физички
нападнати од неколку лица. Се работи на расчистување на случајот.

 

На 10.09.2022 во 02.45 часот било пријавено дека околу 01.15 часот во угостителски
објект во Богданци, Ф.Т.(22) и Г.Д.(21), двајцата од Валандово, биле физички нападнати
од Т.К., М.К. и Љ.Б., сите од Богданци. Се работи на расчистување на случајот.

 

На 09/10.09.2022 од 22.00 до 04.00 часот на подрачјето на СВР Охрид извршени се
сообраќајни контроли. Притоа, полициските службеници во Охрид затекнале пет возачи
на моторни возила кои управувале возило под дејство на алкохол. Тие веднаш се
исклучени од сообраќај, одземени им се возачките документи и поднесени им се
соодветни платни налози.

 

На 10.09.2022 во 01.40 часот М.Ч.К.(39) од Скопје пријавила дека на 09.09.2022 околу
22.30 часот на подрачјето на Карпош во Скопје нејзината малолетна ќерка била
физички нападната од друга малолетничка. Се работи на расчистување на случајот.

 

На 09.09.2022 во 10.20 часот било пријавено дека во Скопје, на подрачјето на
Аеродром, бил нарушен јавниот ред и мир со меѓусебна пресметка помеѓу Б.С.(51) и
О.С.(52), двајцата од Скопје. По целосно документирање на случајот ќе следи соодветен
поднесок.

 

На 09.09.2022 во 17.30 часот во с.Боговиње, тетовско, од страна на полициски
службеници од СВР Тетово бил лишен од слобода А.И.(43) од с.Боговиње, поради тоа
што агресивно се однесувал кон полициски службеници кои извршувале службени
дејствија и упатувал закани. По целосно документирање на случајот ќе следи соодветен
поднесок.

 

На 09.09.2022 во 14.30 часот В.Ј.(36) од с.Волково, скопско, пријавил дека околу 00.10
часот во с.Волково бил физички нападнат од И.Т.. Се работи на расчистување на
случајот.

 

На 10.09.2022 во 03.20 часот било пријавено дека во Скопје, на ул.“Митрополит
Теодосиј Гологанов“, пред Амбасадата на Р.Бугарија, патничко возило „опел зафира“, со
скопски регистарски ознаки, управувано од едно лице, удрило во канделабра за улично
осветлување, а потоа и во две паркирани патнички возила „мерцедес“ и „бмв“,
сопственост на Амбасадата и го напуштило местото на незгодата. Извршен бил увид од
увидна екипа од СВР Скопје и се работи на расчистување на случајот.

 

На 09.09.2022 во 13.20 часот било пријавено дека во Велес, малолетник од с.Горно
Јаболчиште бил физички нападнат од неколку малолетници. Се работи на расчистување
на случајот.

 

На 09.09.2022 во 17.00 часот во Полициската станица Ѓорче Петров А.Ч.(49) од Скопје
пријавила дека од домот се оддалечил нејзиниот син А.А.(29) од Скопје. Се преземаат
мерки за пронаоѓање на лицето.

 

На 09.09.2022 во 14.40 часот Ј.З.(63) од Скопје пријавил дека околу 13.00 часот на
пазарот во Бутел во Скопје бил физички нападнат од едно лице кое му упатило закани,
поради наводни нерасчистени должничко-доверителски односи со неговиот син. Се
работи на расчистување на случајот.

 

На 09.09.2022 во 19.10 часот во СВР Тетово Ф.Б.(58) од с.Боговиње пријавил дека околу
17.30 часот во с.Теново, тетовско, тој и М.М.(36) од с.Џепчиште, тетовско биле физички
нападнати од М.З. и Б.З.(44), двајцата од с.Теново. Исто така, во 20.00 часот Б.З.
пријавил дека околу 18.00 часот во истото село бил физички нападнат со тврд предмет
од Ф.Б.. По целосно расчистување на случајот ќе следува соодветен поднесок.

 

На 10.09.2022 во 02.55 часот во СВР Скопје, било пријавено дека на бул.„8 Септември“,
во круг на фирма сопственост на К.Ф.(48) од Скопје, настанал пожар на товарно возило
„фиат добло“, со скопски регистарски ознаки, при што биле зафатени булдожер „лу
гонг“ и мини багер. Од страна на Бригадата за противпожарна заштита пожарот бил
изгаснат и повредени лица нема. Извршен бил увид од увидна екипа од СВР Скопје.

 

На 09.09.2022 во 18.40 часот во Полициската станица Чаир, Ј.К.(56) од Скопје пријавил
дека од домот се оддалечил неговиот внук Г.Д.(22) од Скопје. Се преземаат мерки за
пронаоѓање на лицето.

Извадок на дел од дневни настани 10.09.2022

